
Témoignages

Hier soir se tenait le lancement de la campagne des
législatives de la Plateforme réunionnaise de la
gauche. De nombreux participants étaient présents
au restaurant Beauvallon à Saint-Benoît, ils ont as-
suré le succès du meeting d’ d’Anne Chane-Kaye-
Bone et de son remplaçant Judex Thermea, candi-



dats de la Plateforme dans la 5e circonscription.
« Cette rencontre s’est déroulée en présence des
membres de la Plateforme, démontrant une fois de
plus notre engagement collectif pour un avenir
meilleur », rappelle Maurice Gironcel qui est interve-
nu lors de cet événement au nom du PCR.
Outre la candidate et son remplaçant, la sénatrice de
la Plateforme Audrey Bélim, Ericka Bareigts (PS), Oli-
vier Hoarau (Ansanm) et Patrice Selly (Banian) ont
également pris la parole.
Un second meeting de la Plateforme réunionnaise de
la gauche est annoncé pour ce 23 juin à Sainte-Su-
zanne. Il concernera la 6e circonscription avec le
candidat Alexandre Laï-Kane-Chéong et sa rempla-
çante Florence Chane-Tune, avec la participation de
Maurice Gironcel.

Témoignages



Bayalina

Lina joiyé, Lina éré, Lina pou lé pou rire zoli-kontan : doktér, anba laba
en ville, la fé passe radio lo pié Ari : i gaingne fé lopérassion, i tarde arpa ankor.

Lo rir Lina ! Sanm koça mi pé konpare lo rir Lina ? Sanm mayi granmèr
lé po fane à la vol dan la savann (1) ? Sanm kaskade lannmin sharjman-d'plüi
siklone ?…

Rir-là i rande amwin éré boranbor : mwin néna pi faim.

Zordi, zomar (2) la-ranplasse sardine en boite !!!
– Zéléksion ! Zéléksion ! Rémon i kriye en gayardiz. In boug bandé, lo

maire-là !
Titone, la boush po déborde manzé, i azoute dessi :
– Mi yème zéléksion-là, mwin. Grâce zéléksion nou néna bon kari.

Amwin, manzé bon, manzé pa bon ; zomar pa zomar… Oté, di pa ça
Soubaya ! Lé pa parsk ou i mazine Lina, rienk Lina, lé pa parsk out léspri lé
rienk ansanm Lina mèm, lé pa pou ça ou i manze pa kari zomar ! E d’ trouve ça
bandé, foutor !

(1) La kour otour la kaz.

(2) Koméla i di "langousse".

La pankor fini...



Oté
Mézami néna demoune pou étone azot dsi bann romark inbéssil é san réspé i
sorte dann la boush bann dirizan lo RN, mé pou sak i koné so parti ékstrémist
de droite dopi lontan sa i étone pa zot. I sifi d’rapèl lo bann kozman Jean-Marie
Le Pen é son bann zé d’mo malodoran sa la poin pou sirprann azot.

Zordi sé lo résponsab lo RN pou La Rényon, lo mèr La plaine des Palmistes ki di
toute sak li panss noute listoir é lo bann paz sak néna d’pli triste é pli dramatik :
mi vé anparl lésklavaz épi la trète konm krime konte limanité dopi la loi
Taubira la fine d’ète voté. Mwin lé sirésèrtin lo kolonyaliss pou zot sé in gran
progré pou l’imanité.

Alor wala in mèr, résponsab in parti politik issi La Rényon, in kandida pou vnir
dépité La Rényon i pé pèrmète ali d’dir li komémor pa labolission lésklavaz dan
noute péi. Li razoute pèrsonèlman mé na poin arien d’pèrsonèlman kan ou lé
mèr, résponsab in parti é kandida dann in zélékssion député.

Alor 20 déssanm 1848, pou ou sa i konte pa, labolission néna mil an solon ou, lo
passé sé lo passé é wi rogarde dann la dirékssion l’avnir mé wi done kou d’pyé
dann la lie npute pèp la améné pou ariv landroi ni lé zordi ? Wi rann pa ou
konte ou l’apré insult la mésmoir lo pèp rényoné ?

A biensir, son bann dalon i fé konmsi sé lo poinn d’vi pèrsonèl lo pèrsonaz épi
zot i ézite pa krétik ali, mé pou nou sa i doizète konm in alèrte pars sak ni oi
banna i di zordi mèm, lé pa di zot i fé pa domin é si zélékssion i done azot lo
pouvoir kissa k’i di anou domin zot i sava pa éfass la loi Taubira par in n’ote
loi ?

Tanka sak i di i fo lèss azot zot shanss mi trouv zot lé inpé san konprann pars si
i mète azot o pouvoir kèl kantité lo mal banna lé kapab fé in néstan pars
boudikonte dann zot program kashé nou néna pou soufèr, nou néna bann droi
pou rononssé, nou néna la mizèr pou konète an pliss… Konbien konkète sossyal
i sava parti an fimé ? Pa par lo mèr La Plaine, mé par lo RN li mèm pars sér
toute banna k’i panss konmsa é k’i majine in rotour an aryèr lé poossib.

A bon antandèr, salu !




